
				এই পাতাটির মুদ্রণ সংশোধন করা প্রয়োজন। 
না। ;-কিছুতেই পারি না। সমাজের ভয়ে লক্ষ্মী পাপের প্রশ্ৰয় দিতে চাহিতেছে না, এজন্য তাহার উপর রাগ করিতে পারি না। -বরং তাহার প্রশংসাই করিতেছি ; কিন্তু আমাদের হৃদয়ে ত সে দৃঢ়তা নাই—আমরা সমাজকে উপেক্ষা করিতে পারি না।”
এতক্ষণ পরে হরেকৃষ্ণ কথা বলিলেন, “তা হোলে আপনি এখন কি করতে বলেন ?”
“কি করতে বলি শুনবে ? আমি বলি ভ্ৰাণহত্যা করতে ; কিন্তু সে যখন তাতে সম্পূর্ণ অসম্মত, তখন কলিকাতায় লইয়া চিকিৎসা করাইবার কথা প্ৰকাশ করিয়া, তুমি ও ছোটবেীমা তাকে নিয়ে কোথাও চলে যাও-আমাদের আর নিয়ে যেতে চেয়ে না-সে। আমরা দুইজন পারব না। ;-তোমাদেরই এ নৃশংস কাজ করতে হবে । তারপর-তারপর ভাই হরেকৃষ্ণ, আমার মা লক্ষ্মীকে যেখানে হয়, পথে বসিয়ে রেখে, তোমরা বাড়ীতে চলে এস,-প্ৰকাশ করে দিও লক্ষ্মী আমার মারা গিয়েছে। ইহা ছাড়া আর পথ নেই-ভাই পথ নেই। এ কাজ তোমাকেই করতে হবে। ত্ৰেতাযুগে মহাপুরুষ লক্ষ্মণ ভাইয়ের আদেশে সীতাকে বনবাসে দিয়ে এসেছিলেন ; আর কলিযুগে তুমিও আমার লক্ষ্মণ ভাই, তুমিও তারই পুনরাভিনয় কর । আমার এ আদেশ অমান্য কোরো না । তা যদি না পার, বল, আমরা স্ত্রীপুরুষে বিষপানে আত্মহত্যা করি, তারপর যা তোমাদের মনে হয়-যা তোমাদের ধৰ্ম্মে বলে, তাই কোরো ।”
হরেকৃষ্ণ আর চুপ করিয়া থাকিতে পারিলেন না ; এমন হৃদয়

